
 

ⴷⴷⴰⵡ ⵜⵎⴰⵜⴰⵔⵜ "ⵏⴽⴽ ⴰⴷ ⵉⵜⵜⵖⵜⴰⵙⵏ ⵜⵓⵖⵓⵍⵜ ⵉⵏⵓ"... ⵜⴻⵜⵜⵍⴰⵖⴰ ⵎⴰⵙⵙⴰ 

ⴱⵓⵄⵢⵢⴰⵛ ⵅⴼ ⵓⵕⵥⵥⵓⵎ ⵏ ⵓⵙⵇⵇⵉⵎ ⴰⵏⴰⵎⵓⵔ ⵉ ⵉⵎⵛⴰⵡⴰⵕⵏ ⵉⵏⵎⵏⴰⴹⵏ ⴰⴽⴷ ⵡⴰⵣⵣⴰⵏⵏ 

 

 

ⵜⴻⵜⵜⵍⴰⵖⴰ ⵎⴰⵙⵙⴰ ⴰⵎⵉⵏⴰ ⴱⵓⵄⵢⵢⴰⵛ ⵅⴼ ⵓⵕⵥⵥⵓⵎ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵉ ⵉⵎⵛⴰⵡⴰⵕⵏ 

ⵉⵏⵎⵏⴰⴹⵏ ⴰⴽⴷ ⵡⴰⵣⵣⴰⵏⵏ (ⵉⵏⵏⴰⵢⵔ-ⵢⵓⵏⵢⵓ 2023), ⵔⴰⴷ ⵉⵙⵙⴰⵎⵓ ⵜⵉⵢⴰⴼⵓⵜⵉⵏ ⵏⵏⵙ ⴷ ⵉⵙⵖⵍⴰⴼ ⵏⵏⵙ ⴳ 

ⵜⴰⵏⴰⴹⵜ ⵜⴰⵎⵙⴷⴰⵖⵜⵏ ⵜⴰⵏⴰⴹⵜ ⵜⵓⵏⴱⵉⴹⵜ ⵉⵥⵍⵉⵏ ⵙ ⵜⵎⵢⴰⵇⵇⴰⵏⵜ ⵏ ⵉⵣⵔⴼⴰⵏ ⵏ ⵡⴰⵣⵣⴰⵏ ⵏⵏⵉ ⵔⴰⴷ 

ⵉⵜⵜⵡⴰⴼⵙⴰⵔ ⵅⴼ ⵜⵙⵇⵇⵉⵎⵜ ⵏ ⵉⵣⵔⴼⴰⵏ ⵏ ⵡⴰⵣⵣⴰⵏ ⵏ ⵜⵎⵜⵜⴰ ⵉⵎⵓⵏⵏ ⴳ ⵛⵓⵜⴰⵏⴱⵉⵔ 2023. 

ⵉⴷⴷⴰ ⴷ ⵎⴰⵢⴰ ⵏⵏ ⵙ ⵜⵎⵍⴷⴰ ⵏ ⵓⵙⵏⵎⴰⵍⴰ ⵏ ⵓⵏⵎⵓⵇⵇⴰⵔ ⴰⵎⵢⴰⵖ ⵅⴼ "ⵡⴰⵣⵣⴰⵏⵏ ⴳ ⵓⵙⵓⵔⵙ ⵉⵎⵎⵔⵏ: ⵎⴰⵏ 

ⴰⴼⵔⴰⴳ?", ⵜⵉⴼⴰⵡⵜ ⵏ ⵡⴰⵙⵙ ⴰⴷ ⴰⵙⵉⵎⵡⴰⵙ 25 ⵏⵓⵡⴰⵏⴱⵉⵔ 2022, ⴳ ⵡⴰⵎⵎⴰⵙ ⴰⵙⴳⵎⴰⵏ ⵍⵃⴰⵙⴰⵏ 

ⵡⵉⵙ ⵙⵉⵏ ⵉ ⵉⵄⵔⵔⵉⵎⵏ ⴳ ⵜⴳⵎⵎⵉ ⵜⵓⵎⵍⵉⵍⵜ, ⵉⵙⵏⵎⴰⵍⴰ ⵜ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵙ 

ⵜⵎⴷⵔⴰⵡⵜ ⴰⴽⴷ ⵜⵎⴰⵡⴰⵙⵜ ⵏ ⵉⵄⵔⵔⵉⵎⵏ ⴷ ⵜⴷⵍⵙⴰ ⴷ ⵓⵎⵢⴰⵡⴰⴹ, ⵉⵜⵜⵡⴰⵙⵙⵏ ⵙ ⵓⴼⵙⵔ ⵏ ⵍⴼⵉⵍⵎ ⵏ 

"ⵄⴰⵍⵉ ⵥⴰⵡⴰ" ⴳ ⵜⵓⵏⵖⵉⵍⵜ ⵏⵏⵙ ⵜⴰⵎⴰⵢⵏⵓⵜ ⵙ ⵜⵉⵍⵉⵜ ⵏ ⵓⵎⵙⵙⵓⴼⵖ ⵏⵏⵙ, ⵏⴰⴱⵉⵍ ⵄⵢⵢⵓⵛ, ⵉⴹⴼⵓⵕ ⵜ ⵉⴷ ⵢⴰⵏ 

ⵓⵎⴹⴰⴽⴰⵕ ⴰⴽⴷ ⵜⵓⴳⵜ ⵏ ⵉⵎⴳⴳⴰⵢⵏ ⵉⵎⵔⵙⴰⵍⵏ ⴷ ⵉⵎⵙⵎⵓⵏⵏ ⵅⴼ ⵓⴼⵔⴰⴳ ⵏ ⵡⴰⵣⵣⴰⵏⵏ ⵉⵎⴳⴳⵓⵣⵏ ⵏ ⵡⴰⵎⵎⴰⵙⵏ 

ⵏ ⵓⴼⵔⴰⴳ ⵏ ⵜⵎⵥⵉ. 

ⵉⴷⴷⵖ ⵉⴱⴷⴷ ⵓⵙⵉⴷⴼ ⵏ ⵡⴰⵣⵣⴰⵏⵏ ⵙ ⵉⵣⵔⴼⴰⵏ ⵏⵏⵙⵏ ⵙ ⵓⵙⴷⵔⴰⵡ ⵏⵏⵙⵏ ⴳ ⵓⵙⴷⴷⵉ ⵏ ⵓⵙⵎⵓⵜⵜⴳ ⵏ ⵜⵙⵔⵜⴰⵢ 

ⵏⵏⴰ ⵙⵔⵙⵏ ⵉⵥⵍⵉⵏ, ⵜⵙⴷⴷⵉⴷ ⵎⴰⵙⵙⴰ ⴱⵓⵄⵢⵢⴰⵛ ⵅⴼ ⵓⵙⵓⵖⵏ  ⵏ ⵓⵙⵔⵙⵍ ⵏ ⵓⵎⵏⵣⴰⵢ ⵏ ⵜⴷⵔⴰⵡⵜ ⵏ ⵡⴰⵣⵣⴰⵏⵏ 

ⵎⴽⴷⴰ ⵜⵙⵙⴹⵕⵚ ⵜⵎⵢⴰⵇⵇⴰⵏⵜ ⵏ ⵉⵣⵔⴼⴰⵏ ⵏ ⵡⴰⵣⵣⴰⵏ, ⵏⵏⴰ ⵉⴳⴰⵏ ⵢⴰⵏ ⵓⵎⵏⵣⴰⵢ ⵉⵍⴰⵏ ⴰⴷⴷⵓⵔ ⴳ ⵜⵡⵓⵔⵉ ⵏ 

ⵓⵙⵇⵇⵉⵎ "ⴷⴰ ⴳⵉⵙ ⵜⵙⵖⵣⴰⵏ ⵜⵎⵔⵙⵍⵜ ⵜⴰⵎⵢⴰⴷⴰⵙⵜ ⵏ ⵓⵙⵡⵓⵔⵉ ⴰⴽⴷ ⵡⴰⵣⵣⴰⵏⵏ ⴳ ⵓⴷⵖⴰⵔ ⵏ 

ⵜⵎⵢⴰⴷⴰⵙⵜ ⵏ ⵓⵙⵡⵓⵔⵉ ⵅⴼ ⵉⵎⵔⵙⵉ ⵏ ⵡⴰⵣⵣⴰⵏⵏ ⴳ ⵓⵙⴰⵜⵉ ⵏ ⵜⴷⵔⴰⵡⵜ ⵜⴰⵏⵎⵖⵓⵏⵜ : ⵎⵄⵏⴰ ⴰⴷ ⵏⵙⵡⵉⵏⴳⵎ 

ⵇⴰⵃ ⵏⵙⵙⵓⵎⵔ ⵇⴰⵃ ⵏⴳ ⴰⵣⴳⴳⵉⵔ ⵇⴰⵃ". 



 

ⵙⴳ ⵉⵏⵣⴳⵓⵎⵏ ⴷ ⵉⵎⵓⴽⵔⵉⵙⵏ ⵏⵏⴰ ⵜⴱⴹⴰ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⴰⴽⴷ ⵓⴳⴷⵓⴷ ⵍⴰ ⵏⵜⵜⴰⴼⴰ "ⵜⴰⵎⵏⵜⵉⵍⵜ ⵏ 

ⵓⵙⵔⵙ ⵏ ⵡⴰⵣⵣⴰⵏⵏ ⴳ ⵓⵙⵓⵔⵙ ⵉⵎⵎⵔⵏ ⴰⴽⴷ ⵡⴰⵣⵣⴰⵏⵏ ⴳ ⵓⵎⵏⵣⵖ ⴰⴽⴷ ⵓⵙⵍⴳⵏ ⴳ ⵢⴰⵏ ⵡⴰⵎⵎⴰⵙ ⵉⵖ ⵏⵙⵙⵏ 

ⵎⴰⵙ ⵙⵜⵉⵏ ⵡⴰⵙⵙⴰⵔⵏ ⵏⵏⵙⵏ ⵉⵙⴳⵎⴰⵏⵏ ⴷ ⵉⵎⵙⵙⵓⵜⵉⵢⵏ? ⴷ ⵎⴰⵏ ⵓⴼⵓⵍⴽⵉ ⴳ ⵓⵙⵔⵓⵙ ⵏ ⵡⴰⵣⵣⴰⵏⵏ ⴳ ⵓⵙⵓⵔⵙ 

ⵉⵎⵎⵔⵏ ⴳ ⵜⵎⵔⵙⴰⵍ ⵏ ⵓⵏⵀⵍⵍⴰ ⴰⵏⴰⵎⵓⵏ, ⵜⵜⵡⴰⵙⵔⵙⵏ ⵡⴰⵣⵣⴰⵏⵏ ⵢⴰⴹⵏⵉⵏ ⴳ ⵓⵙⵓⵔⵙ ⵉⵎⵎⵔⵏ ⴳ ⵡⴰⵎⵎⴰⵙⵏ ⵏ 

ⵓⴼⵔⴰⴳ ⵏ ⵜⵎⵥⵉ, ⵎⵇⵇⴰⵔ ⴷⴰⵔⵙⵏ ⵍⵍⴰⵏ ⵉⵏⴰⴳⵔⴰⵡⵏ ⵎⵣⴰⵔⴰⵢⵏⵉⵏ". 

ⵜⵙⵙⴽⵜⵉ ⴳ ⵓⵎⵏⵉⴷ ⴰⴷ ⵙ ⵓⵡⵜⵜⴰⵙ ⴰⵙⵜⵔⴰⵜⵉⵊⵉ ⵡⵉⵙ ⴽⵕⴰⴹ ⵏ ⵜⵙⵔⵜⵉⵜ ⵜⴰⴳⴷⵓⴷⴰⵏⵜ ⵜⴰⵎⵙⵙⵓⵎⵓⵜ 

ⵉ ⵓⴼⵔⴰⴳ ⵏ ⵜⵎⵥⵉ 2015-2025 ⵏⵏⵉ ⴳ ⵙⵙⵓⵖⵏ ⵉⵎⴳⴳⴰⵢⵏ ⵉⵎⵔⵙⴰⵍⵏ ⵙ ⵓⵙⵎⵓⵏ ⵏ ⵉⵏⴰⵡⴰⵢⵏ ⵏ ⵜⵎⵔⵙⴰⵍ 

ⴷ ⵜⵎⵙⴽⵔⵉⵏ ⵏⵏⵉ ⵉⵜⵜⵓⵙⵎⴰⴳⵍⵏ ⵙ ⵡⴰⵣⵣⴰⵏ. 

ⴳ ⵢⴰⵜ ⵜⴽⵛⵛⵓⵎⵜ ⵉⵙⵎⵏⵉⴷ ⵜⵜ ⵏⴰⴱⵉⵍ ⵄⵢⵢⵓⵛ, ⴰⵎⵙⵙⵓⴼⵖ ⵏ ⵓⵙⴰⵔⵓ "ⵄⴰⵍⵉ ⵥⴰⵡⴰ" ⵏⵏⵉ ⵉⵙⵙⵉⵙⴼⵉⵡⵏ 

ⵜⴰⵎⵔⵔⵓⵜ ⵏⵏⴰ ⵜⵜⴷⴷⵔⵏ ⵡⴰⵣⵣⴰⵏⵏ ⴳ ⵓⵙⵓⵔⵙ ⵉⵎⵎⵔⵏ, ⵉⵙⵙⴽⵕⵥ (ⵓⵎⵙⵙⵓⴼⵖ) ⵅⴼ ⵜⵎⵍⵉⵍⵜ ⵏ ⵜⵥⵓⵕⵉ 

ⴷ ⵜⴷⵍⵙⴰ ⴳ ⵡⴰⵍⵍⴰⵍ ⵏ ⵓⵙⴼⵔⴽ ⵙ ⵜⵎⵙⴰⵔⵉⵏ ⵜⵉⵏⴰⵎⵓⵏⵉⵏ ⴷ ⵓⵙⵙⵉⴷⴷ ⵅⵉⴼⵙⵏⵜ, ⵉⵖ ⴳⴰⵏⵜ ⴰⵡⴷ 

ⵜⵉⵎⵙⴰⵔⵉⵏ ⵏ ⵡⴰⵣⵣⴰⵏⵏ ⴳ ⵓⵙⵓⵔⵙ ⵏ ⵓⵎⵎⵓⵄⴹⵕ ⴷ  ⵜⵣⵎⵔⵜ ⵏⵏⵙⵏⵜ ⴳ ⵓⵙⵏⴼⵍ ⵏ ⵜⵓⵖⵓⵍⵜ ⵏ ⴽⵉⴳⴰⵏ ⵏ ⵉⵙⵎⵉⵍⵏ 

ⵙ ⵎⴰⴷ ⵢⵓⴼⵏ...". 

ⵉ ⵓⵙⴽⵜⵉ, ⵜⴳⴰ ⵎⴰⵙⵙⴰ ⴰⵎⵉⵏⴰ ⴱⵓⵄⵢⵢⴰⵛ ⵢⴰⵏ ⵓⵔⵣⴰⴼ ⵙ ⵢⴰⵜ ⴳ ⵜⵎⵙⵎⵓⵏⵉⵏ ⴳ ⵜⵖⵔⵎⵜ ⵏ ⵜⴳⵎⵎⵉ 

ⵜⵓⵎⵍⵉⵍⵜ ⵏⵏⵉ ⵉⵙⵎⵉⴳⵉⵍⵏ ⵙ ⵡⴰⵣⵣⴰⵏⵏ ⴳ ⵓⵙⵓⵔⵙ ⵉⵎⵎⵔⵏ, ⵙⵓⵎⴰⵜⴰ, ⴷ ⵡⴰⵣⵣⴰⵏⵏ ⴳ ⵓⵙⵓⵔⵙ ⵏ ⵓⵙⵓⴽ ⵙ 

ⵓⵥⵍⴰⵢ. 

ⴳ ⵓⵙⴰⵜⵉ ⵏ ⵓⵎⵢⴰⵖ ⵏⵏⵙ ⴰⵡⵔⵎⴰⵏ ⴰⴽⴷ ⵡⴰⵣⵣⴰⵏⵏ ⵍⵍⴰⵏⵉⵏ, ⵜⵏⵏⴰ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ: "ⴰⵔ ⵙⵢⴰⴼⴰⵖ ⵙ 

ⵢⴰⵜ ⵜⵓⴼⵔⴰⵢⵜ ⵜⵓⵥⵍⴰⵢⵜ ⴽⵓⴷⵏⵏⴰ ⴷⴰ ⵜⵜⵎⵙⴰⵡⴰⵍⵖ ⴷ ⵡⴰⵣⵣⴰⵏⵏ, ⵜⵎⵎⵔⴽⵙ ⵉⵏⴳⵔ ⵜⵓⵎⵔⵜ ⴷ ⵓⵙⵖⵓⵏ ⴷ 

ⵢⵉⵡⵉⵣ ⴰⵎⴽⵕⴰⵥ ⵅⴼ ⵜⵉⵍⵉⵜ ⴳ ⵓⵙⵡⵉⵔ ⵏ ⵓⵏⴰⵔⵓⵣ ⵏⵏⵙⵏ, ⴰⵎ ⴰⵣⵣⴰⵏ ⵏⵏⴰ ⵉⵔⴰⵏ ⴰⴷ ⵉⵣⵣⵔⵉ ⴽⵔⴰ ⵏ ⵉⵔⵉⵎ", 

ⵜⵙⵙⴼⵍⴷ ⴰⵙⵏ, ⵜⵎⵙⴰⵡⴰⵍ ⴷⵉⴷⵙⵏ, ⵜⵔⴰⵔ ⵅⴼ ⵉⵏⵣⴳⵓⵎⵏ ⵏⵏⵙⵏ ⴷ ⵉⵙⵇⵙⵉⵜⵏ ⵏⵏⵙⵏ ⵅⴼ ⴽⵉⴳⴰⵏ ⵏ ⵜⵎⵙⴰⵔⵉⵏ 

ⵏⵏⴰ ⵙⵉⵔⵙⵏ ⵉⵥⵍⵉⵏ, ⵍⵓⵎⵎⵏ ⴰⵣⵔⴼ ⵏ ⵡⴰⵣⵣⴰⵏⵏ ⴳ ⵓⵙⵍⵎⴷ, ⵉⵣⵔⴼⴰⵏ ⵏ ⵡⴰⵣⵣⴰⵏⵏ ⵉⵎⵣⵡⴰⴳⵏ, ⵉⵣⵔⴼⴰⵏ 

ⵉⵡⵏⴹⴰⵏⵏ  ⵏ ⵡⴰⵣⵣⴰⵏ ⴷ ⵓⴳⴳⴰⵔ. 


